
					এই পাতাটির মুদ্রণ সংশোধন করা প্রয়োজন। 
\ხტ8 ধৰ্ম্মজীবন ।
জানিতে শুনিতে হয়, তাহা হইলে আমাকে বাধ্য হইয়া জ্ঞানালোচনা করিতে হয় । যদি তোমাদের সামাজিক হাওয়া এরূপ হয়, যাহাতে শঠ প্ৰবঞ্চক ও পরদ্রোহী ব্যক্তি বাস করিতে পারে না, তাহা হইলে আমাদিগকে বাধ্য হইয়া প্ৰবঞ্চনাদি ত্যাগ করিতে হয়। সেইরূপ পরিবারের হাওয়া যদি এরূপ করিতে পাের, যাহাতে জ্ঞানে রুচি, ধৰ্ম্মে অনুরাগ, সাধুজনে ভক্তি, সদনুষ্ঠানে উৎসাহ উৎপন্ন করিবে, তাহা হইলে সেই পরিবারে বাস করিয়া সন্তানগণ মনুষ্যত্ব লাভ করিতে পরিবে। নতুবা তোমার পারিবারিক হাওয়া যদি এরূপ হয়, যে দেখিলে বোধ হয় ইহারা জন্মে কখনও উপাসনা করে নাই, কখনও ভুলিয়া একটা ভাল বিষয় পাঠ করে না, দেশীয় কি বিদেশীয় সাহিত্যের সঙ্গে ইহাদের কোনও সম্পর্ক নাই, ধাৰ্ম্মিকজনের আদর নাই, প্রত্যুত পিতামাতা সন্তানদিগের সমক্ষেই তাহদের অপেক্ষা বয়োজ্যেষ্ঠ ও শ্রদ্ধাভাজন ব্যক্তিদিগের কার্য্য ও চরিত্রের তীব্র ও লঘুভাবে সমালোচনা করিতেছেন, তৎপরে যদি সন্তানদিগকে ধৰ্ম্মভাব-বিহীন, শ্রদ্ধাভক্তি-বিহীন, বিনয়-সৌজন্য-বিহীন, ঈশ্বর গ্ৰীতি ও মানবপ্রীতি বিহীন হইয়া বৰ্দ্ধিত হইতে দেখ, তাহাতে বিস্মিত বা দুঃখিত হইও না, কারণ তাহাই স্বাভাবিক। ঈশ্বর করুন ওই সকল বিষয়ে আমাদের দৃষ্টি পড়ে।

		 এই পাতা শেষ সম্পাদিত হয়েছে ০৯:৪০টার সময়, ২৮ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

